Улсын Их Хурлын дөрөвдэх удаагийн сонгуулийн анхдугаар Чуулганы 2004 оны 8 дугаар сарын 5-ны өдөр /Пүрэв гариг/-ийн  хуралдаан Төрийн ордны УИХ-ын Чуулганы нэгдсэн хуралдааны танхимд 11 цаг 35 минутад эхлэв.


Хуралдаан даргалагч УИХ-ын гишүүн Д.Дэмбэрэл 2004 оны 8 дугаар сарын 4-ний өдөр завсарлуулсан Анхдугаар чуулганы хуралдааны ажиллагааг үргэлжлүүлэн явуулав.

Хуралдаанд ирвэл зохих 74 гишүүнээс  53 гишүүн ирж,  71.6 хувийн  ирцтэй байв.

Чөлөөтэй: Ц.Нямдорж, А.Цанжид, Ч.Улаан, Н.Энхбаяр

Өвчтэй: Ч.Авдай, Л.Одончимэд


Тасалсан: Р.Бадамдамдин, Ц.Батаа, Ж.Батхуяг, Э.Бат-үүл, Т.Ганди,  Л.Гантөмөр, Ц.Жаргал, Ж.Наранцацралт, Д.Одхүү, С.Отгонбаяр, М.Сономпил,  Б.Цэрэнбалжир, О.Энхсайхан, Б.Эрдэнэбат, Р.Эрдэнэбүрэн

УИХ-ын даргыг сонгох тухай

Хуралдааны танхимын баруун урд хэсэгт хэвлэл мэдээллийн албаны ажилтнууд, телевизийн операторууд, танхимын дээд лоожинд гадаад улсаас Монгол улсад суугаа дипломат байгууллагын төлөөлөгчид, НYБ-ын Байнгын төлөөлөгчийн газрын ажиглагчид суусан байв.

Хуралдаанд УИХ-ын Тамгын газрын Ерөнхий нарийн бичгийн дарга Н.Лувсанжав, нэгдүгээр нарийн бичгийн дарга Ж.Нарантуяа, нарийн бичгийн дарга Б.Ганбат, зөвлөх Д.Насанжаргал нарын бүрэлдэхүүнтэй ажлын хэсэг байлцав.

11.05 цагт бие даан нэр дэвшигч УИХ-ын гишүүн Р.Амаржаргал, Я.Санжмятав, БНН-аас нэр дэвшигч УИХ-ын гишүүн Б.Жаргалсайхан, 11.07 цагт МАХН-аас нэр дэвшигч УИХ-ын гишүүд, 11.30 цагт “Эх орон-ардчилал” эвслээс нэр дэвшигч УИХ-ын гишүүд суудлаа эзэлснээр 11.35 цагт хуралдаан даргалагч УИХ-ын гишүүн Д.Дэмбэрэл хуралдааны ирц, хувийг танилцуулж, хуралдааныг нээв.

Хуралдаан даргалагч УИХ-ын гишүүн Д.Дэмбэрэл зөвшилцлийн үр дүн хэрхэн явагдаж байгаа талаархи мэдээллийг сонсохыг хүсч УИХ-ын гишүүн С.Оюунд үг хэлэх зөвшөөрөл олгов.

УИХ-ын гишүүн С.Оюун “Эх орон-ардчилал” эвслийн УИХ дахь бүлэг байгуулагдсан талаар товч мэдээлж, МАХН-ын ажлын хэсэгтэй уулзан зөвшилцлөө үргэлжлүүлэх хүсэлтэй байгаагаа хэлж, 2004 оны 8 дугаар сарын 9-ний өдрийн Даваа гариг хүртэл Анхдугаар чуулганы хуралдааныг завсарлуулах хүсэлт гаргав.

УИХ-ын гишүүн Д.Идэвхтэн “Эх орон-Ардчилал” эвслийн ажлын хэсгээс гаргасан саналыг дэмжиж байгаа талаар саналаа хэлэв.

УИХ-ын гишүүн М.Энхсайхан саналаа хэлэв.

Хуралдаан даргалагч УИХ-ын гишүүн Д.Дэмбэрэл 2004 оны 8 дугаар сарын 9-ний өдрийн 11 цаг хүртэл Анхдугаар чуулганы хуралдааныг завсарлуулахаар шийдвэрлэв.

Энэ өдрийн хуралдаан 11 цаг 45 минутанд завсарлав.


ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



       Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





        Ч.АЛТАНЦЭЦЭГ

УИХ-ЫН  2004 ОНЫ АНХДУГААР ЧУУЛГАНЫ

8 ДУГААР САРЫН 5-НЫ ӨДРИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 11 цаг 35 минутанд эхлэв.
Д.Дэмбэрэл: - Зөвшилцлийн дүнги

йн талаар тодорхой мэдээлэл орж ирэх байх гэж найдаж байна, ийм учраас гишүүд хуралдааны танхимд орьё. Эрхэм гишүүдийн энэ өглөөний амгаланг айлтгая. Энэ өглөөний хуралдааны ирцийг танилцуулъя, хуралдааны танхимд 52 гишүүн хүрэлцэн ирсэн байна, ирцийн хувь 70.3 хувь, УИХ-ын дөрөвдэх удаагийн сонгуулийн анхдугаар чуулганы 2004 оны 8 дугаар сарын 5-ны өдрийн хуралдааныг нээснийг мэдэгдье /алхаа тогшив/.

УИХ-ын даргыг сонгох асуудлыг үргэлжлүүлэн хэлэлцье, энэ асуудлаар зөвшилцөж байгаа 2 талын мэдээллийг сонсоё, эрхэм гишүүн Оюун.

С.Оюун: - Баярлалаа, Дэмбэрэл даргад, өглөөний мэндийг мэдэж, хэдэн зүйлийг Эх орон-Ардчилал эвслийн бүлгийн өмнөөс хэлье гэж бодож байна. Тэгэхээр Сонгуулийн ерөнхий хороо УИХ-ын 24 дүгээр тойргийн 48 дугаар хэсэгт дахин санал хураалт явуулах шийдвэр гаргасныг та бүхэн мэдэж байгаа. Энэ шийдвэрийг Эх орон-Ардчилал эвслээс сонгогдсон УИХ-ын гишүүд эсэргүүцээд УИХ-ын чуулганд оролцох боломжгүй болсон. Өчигдөр Нийслэлийн захиргааны шүүх, энэ Сонгуулийн ерөнхий хорооны шийдвэрийг түдгэлзүүлсэн учраас дахин санал хураалт бас түдгэлзсэн байгаа, иймээс шинэ нөхцөл үүсч Эх орон-Ардчилал эвслийн бүлгийн гишүүд УИХ-ын чуулганд орох боломж бүрдэж өгч байна.

Өнгөрсөн 7 хоногт Эх орон-ардчилал эвсэл бүлгийнхээ дүрмийг боловсруулаад хэлэлцсэн, энэ долоо хоногийн эхээр бүлгийнхээ дүрмийг баталсан байгаа, баталсан дүрмийнхээ хүрээнд бүлгийнхээ удирдлагыг сонгосон, Эх орон-ардчилал эвслийн бүлгийн даргаар миний бие, УИХ-ын гишүүн Оюун сонгогдсон байгаа, бүлгийн орлогч дарга нараар Баярцогт гишүүн, Батбаяр гишүүн, Эрдэнэбүрэн гишүүн, энэ 3 гишүүн сонгогдсон, энийг та бүгдэд албан ёсоор мэдээлж байна. 

УИХ-ын хуульд зааснаар бид бүлэг байгуулсан тухай шийдвэрээ УИХ-д хүргүүлсэн байгаа. УИХ-ын дарга сонгогдсон дараа 24 цагийн дотор мөн шийдвэр, энэ бүлэгт багтсан хүмүүсийн нэрсийн жагсаалтаа УИХ-ын хуулийн дагуу бас хүргүүлэх юм байна.

Мөн Эх орон-Ардчилал эвслийн албан ёсоор зохион байгуулалтад орсон бүлгийн хурлаар ажлын хэсэг байгуулагдсан байгаа, энэ бол төр засгийг байгуулах асуудлаар зөвшилцөх энэ ажлыг хариуцсан ажлын хэсэг, энэ ажлын хэсэг 7 хүний бүрэлдэхүүнтэй, энэ ажлын хэсэгт бүлгийн ахлагч Оюун, бүлгийн 3 орлогч дарга Батбаяр, Баярцогт, Эрдэнэбүрэн, мөн манай эвсэлд багтаж байгаа 3 намын дарга нар, Энхсайхан дарга, Эрдэнэбат дарга, мөн Батхүү гишүүн орсон байгаа. 

Манай ажлын хэсэг өнөө өглөө МАХН-ын зөвшилцлийн ажлын хэсэгтэй уулзах хүсэлт тавиад сая уулзлаа, энэ уулзалт дээр бид зөвшилцлийн төлөө байгаа. 2 тал, зөвхөн 2 тал биш, бас УИХ-д сонгогдсон гишүүд, улс төрийн хүчин, намууд энэ зөвшилцлийн Засгийн газар байгуулахын төлөө, бие биенээ хүндэтгэх, харилцан ойлголцох, харилцан итгэлцэх, харилцан буулт хийх нь маш чухал гэдэг дээр манай бүлгийн байр суурьтай байгаа. Тэгээд энэ зөвшилцлөө улам идэвхжүүлэх саналтай байгаагаа хэлсэн. Идэвхжүүлэхийн тулд ажлын хэсгүүд байнгын ажиллагаатай, тогтмол, нэлээд их өдөртөө цаг зарцуулж, уулзалдаж, тэгээд энэ зөвшилцлөө нэлээд идэвхтэй, зөвшилцлийн хүрээнд ярилцаж байгаа асуудлуудыг нэлээд иж бүрнээр нь, цогцоор нь хэлэлцэж, тохиролцох нь зүйтэй гэсэн байр сууриа илэрхийлсэн.

Yүнийг хийхийн тулд УИХ-ын хуралдааныг даргалагч Дэмбэрэл гуайгаас ирэх нэгдэх өдөр хүртэл завсарлага авъя гэдэг ийм хүсэлтийг тавьсан. Энэ дээр 2 ажлын хэсэг тохиролцсон байгаа, баярлалаа.

Д.Дэмбэрэл: - Оюун гишүүнд баярлалаа, Идэвхтэн гишүүн.

Д.Идэвхтэн: - Эрхэм гишүүдийн энэ өдрийн амрыг эрж мэндчилж байна. УИХ дахь Эх орон-Ардчилал эвслийн бүлгийн дарга, дэд дарга нараар сонгогдсон улсуудад ажлын амжилт хүсч байна. Бас зөвшилцөлд орж ажиллах ажлын хэсэг байгуулагдсанд бид талархалтай байгаа, манай ажлын хэсэг зөвшилцөлд оролцоход бэлхэн байна. Урьд тохиролцсон зөвшилцлийн гарын үсэг зурах, ёсчлохоос бусдыг хийчихсэн, тэр баримт бичиг дээр ажиллана байх гэж найдаж байна. Өөрөөр хэлбэл УИХ-ын чуулганы анхдугаар чуулганы хуралдаанаар хэлэлцдэг хуулийн заалтын асуудлуудаар МАХН зөвшилцөж хамтарч ажиллахад бэлхэн байгаа, сая Оюун даргын хэлснээр харилцан ойлголцох, буулт хийх, эвтэй найртай хандах, бие биендээ хүндэтгэлтэй хандах энэ зарчмыг МАХН-ын бүлэг, ажлын хэсэг өнөөдрийг хүртэл мөрдлөг болгож ажиллахыг чармайж байгаа, цаашдаа ч гэсэн ингэж ажиллах боломжтой.

Сая Ажлын хэсэг уулзаж танилцах уулзалт хийсэн байгаа, харилцан зөвшилцөл хийхэд бэлхэн байгаагаа илэрхийлсэн, бас зөвшилцлийг өдөрт 1, 2 уулзалтаар биш, байнгын болгох, хагас, бүтэн сайн өдөр гэж ялгахгүйгээр уулзаж ажил төрлөө ярьж зөвшилцөх ийм зарчмаар ажиллах нь зүйтэй гэж тогтсон. Эх орон-Ардчилал эвслээс Чуулганы хуралдааны ирэх нэгдэх өдрийн 11 цаг хүртэл завсарлуулбал яасан юм гэдэг саналыг тавьсан, энийг ажлын хэсэг, гишүүдийн нэлээд нь байж болох санал гэж үзсэн. Ер нь Чуулганы хуралдаан тасралтгүй явж байх учиртай, бид нар эндээ хуралдаж, ажил төрлөө ярьж, санал бодлоо солилцож байх ийм ёстой, энэ утгаар авч үзвэл маргааш үдээс хойш хуралдаж болох юм гэж би хувьдаа үзэж байгаа, гэхдээ зөвшилцөл эхэлж байна, зөвшилцлийг сөргөлдөөнөөр биш харилцан ойлголцлоор явуулах нь зүйтэй гэж үзээд Эх орон-Ардчилал эвслийн ажлын хэсгээс тавьсан саналыг манай ажлын хэсэг хүлээж авъя гэсэн саналтай байгаа. Өөрөөр хэлбэл анхдугаар чуулганы хуралдааныг ирэх нэгдэх өдрийн 11 цаг хүртэл завсарлуулбал яасан юм бэ гэдэг саналыг дэмжиж болох юм гэж үзэж байна. Энэ хооронд харин зөвшилцлийг ажил хэрэгч, шуурхай, бүтээлч явуулах нь чухал байна. Бие биендээ саад тээг тавьсан, хэлэлцэхгүй асуудлаар шалтаг зааж, зөвшилцлийг саатуулах гэсэн ийм зүйл гаргахгүй байхаа гэж найдаж байна. Анхаарал тавьсанд баярлалаа.

Д.Дэмбэрэл: - Эрхэм гишүүн Идэвхтэнд баярлалаа. Ер нь аятайхан мэдээлэл гэж үзэж байна, зөвшилцийн зам дээр дахин гарч ирэх шиг боллоо, манай энэ удаагийн Парламент их онцлогтой, хууль зүйн утгаараа олонхи гэсэн ойлголт байхгүй, тийм учраас цөөнхийн зүгээс өөрийнхөө бодлогыг заавал тулгах замаар хуралдаан хаях ийм ойлголт энэ Парламентад ер нь бага байх болов уу гэж бодож байна. Цаашдаа ч зөвшилцлийн, хэлэлцээрийн, ойлголцлын энэ зам, энэ арга энэ Парламентад үргэлжилж явагдах байх гэж найдаж байна. Эх орон-Ардчилал эвслийн гишүүд хуралдаанд орж ирж халуун ам бүлээрээ цуглаж баярлуулж байна. Дээр нь аятайхан мэдээллүүд бидэнд сонсголоо, энд сэтгэл өег байна.

Миний баримталж байсан зарчим бол хуралдааныг ажлын өдөр болгонд үргэлжлүүлнэ гэсэн зарчим барьж байсан, гэхдээ энэ аятайхан уур амьсгал, хоёр талын тохиролцоог бодолцож ирэх Даваа гаригийн нэгдэх өдөр гэсэн үг, 11 цагаас, нэг үгээр хэлбэл та нарынхаар цагийг тохирьё гэж бодож байна. 

М.Энхсайхан: - Даргаа, нөхөрсөг зөвлөгөө өгмөөр байна, тэр нь юу гэхээр зөвшилцлийн уур амьсгалыг эвдэхгүй байх асуудалд анхаарал хандуулах хэрэгтэй. Тэгээд Эх орон-ардчилал эвслийнхэн хурал хаяад байгаа гэдэг асуудал юунаас үүдэлтэй вэ гэдэг асуудлыг та бүхэн мэдэж байгаа, өмнө нь Ерөнхийлөгч зарлиг гаргахад бүтэн сар шахуу хурлыг хуралдуулахгүй, МАХН-ын бүлэг бас хурал хаяж байсныг сануулахад бас гэмгүй, иймэрхүү яриа хэллэгийг нэлээд цэгнэж яриач гэж хүсэлт тавьж байна.

Д.Дэмбэрэл: - 2 талаасаа яриа яриагаа цэгнэе. Ингээд та бүхний тохиролцсон цагаар Ирэх Даваа гаригийн 11 цагаас хуралдаан үргэлжилнэ.

Энэ өдрийн хуралдаан 11 цаг 45 минутанд завсарлав.

 

 

Соронзон хальснаас буулгаж хянасан:

ХУРАЛДААНЫ НАРИЙН

БИЧГИЙН ДАРГА






Ч.АЛТАНЦЭЦЭГ
